ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՍԵՊՏԵՄԲԵՐԻ 16-Ի N 1481-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ՆԵՐԿԱՅԱՑՐԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՄԱՍԻՆ
 
	1. ՀՀ էկոնոմիկայի նախարարություն
	09.02.2022թ.

	
	N 01/1561-2022

	Սկզբունքային առարկություններ և առաջարկություններ չկան։ Միաժամանակ, առաջարկվում է որոշման նախագծի 1-ին կետի 1)-ին ենթակետում լրացվող 2․1-կետում հստակեցնել որոշակի ժամանակահատվածում» արտահայտությունը՝ նշելով հայտարարատուի կողմից խնդրարկվող ժամկետը:
	Ընդունվել է:
Կատարվել է համապատասխան փոփոխություն։
 

	2.  ՀՀ ֆինանսների նախարարություն
	10․02․2022թ․

	
	01/2-1/2169-2022

	[bookmark: _Hlk95225256]Նախագծով հաստատվում է ներմուծման մաքսատուրքի վճարման ժամկետի հետաձգման կամ տարաժամկետ վճարման մասին մաքսային մարմնի կողմից ընդունվող որոշման նոր ձևը (այսուհետ՝ Որոշում), որում նախնական հայտարարագրումից հետո ԵԱՏՄ մաքսային օրենսգրքով սահմանված կարգով համապատասխան տեղեկությունների ներկայացման արդյունքում մաքսատուրքի գծով նախնական ներկայացված պարտավորությունների հնարավոր փոփոխման դեպքում վերջնական պարտավորությունների չափը արտացոլելու համար համապատասխան դաշտ նախատեսված չէ։
Խնդիրը կայանում է նրանում, որ Նախագծով առաջարկվում է նախնական հայտարարագրման առանձնահատկություններով ներմուծվող ապրանքների դեպքում ներմուծման մաքսատուրքի վճարումը հետաձգելու կամ տարաժամկետ վճարելու համար սահմանված հնարավորությունից օգտվելու նպատակով մաքսային մարմին ներկայացնել մաքսատուրքի գծով հնարավոր պարտավորությունների առավելագույն հանրագումարը, որը կհաստատվի Որոշմամբ, սակայն նախնական հայտարարագրման ժամանակ ներկայացված մաքսատուրքի պարտավորությունների փոփոխման դեպքում (բացակայող տեղեկությունները ներկայացնելու արդյունքում) նույն Որոշման մեջ վերջնական պարտավորությունների չափը արտացոլելու համար հնարավորություն չի նախատեսվում։
Վերոնշյալ իրավիճակը, մեր կարծիքով, կարող է տարընկալումների տեղիք տալ, քանի որ ԵԱՏՄ մաքսային օրենսդրությամբ սահմանված կարգավորումների համաձայն հաշվարկվող և վճարման ենթակա մաքսատուրքի գումարը կարող է այլ չափ լինել, քան այն մաքսատուրքի գումարի չափը, որի վճարման համար առաջարկվում է նախատեսել հետաձգման կամ տարաժամկետ վճարման հնարավորությունը։
Հաշվի առնելով վերոգրյալը՝ առաջարկվում է Նախագծով հաստատվող Որոշման ձևում նախատեսել առանձին դաշտեր նախնական հայտարարագրման առանձնահատկություններով ներմուծվող ապրանքների համար դիմումով ներկայացված՝ մաքսատուրքի գծով պարտավորությունների առավելագույն հանրագումարը և վերջնական տեղեկությունների ներկայացումից հետո մաքսատուրքի ճշգրտված և մաքսային հայտարարագրում ներառված գումարը հետագայում արտացոլելու համար։ Ընդ որում, ենթադրվում է, որ վերջինը պետք է Որոշման մեջ լրացման ենթակա լինի նախնական մաքսային հայտարարագրում ներկայացված տեղեկությունները ճշգրտելուց կամ չլրացված տեղեկությունները լրացնելուց հետո, եթե առաջացել է տարբերություն նախնական հայտարարագրված մաքսատուրքի գումարի և վերջնական հայտարարագրված մաքսատուրքի գումարի միջև։
	Ընդունվել է մասնակի։
Նախագծի 1-ին կետի 4-րդ ենթակետով նախատեսվել են համապատասխան լրացումներ ՀՀ կառավարության 16․09․2021թ․ N1481-Ն որոշան հավելվածի 16-րդ կետում, որով հնարավորություն է ստեղծվել ոչ ամբողջական տեղեկությունների առկայության դեպքում հայտարարատուի դիմումի հիման վրա որոշման չեղյալ ճանաչում, որից հետո հայտարարատուն կարող է դիմել նոր որոշում ստանալու նպատակով։

	3. ՀՀ արդարադատության նախարարություն
	04.01.2022թ.

	
	N 01/27.2/9272-2022

	1. Հիմք ընդունելով «Նորմատիվ իրավական ակտերի մասին» օրենքի 12-րդ հոդվածի 1-ին մասի պահանջները, համաձայն որոնց՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը, և նկատի ունենալով այն հանգամանքը, որ Նախագծով նախատեսվում է կատարել մեկից ավելի փոփոխություն՝ հարկ ենք համարում նշել, որ Նախագծի վերնագրում «փոփոխություն» բառն անհրաժեշտ է փոխարինել «փոփո-խություններ» բառով:
2. Նախագծի 1-ին կետի 1-ին ենթակետով առաջարկվում է Հայաստանի Հանրապետության կառավարության 2021 թվականի սեպտեմբերի 16-ի N 1481-Ն որոշման հավելվածի 2-րդ կետից հետո լրացնել նոր 2.1-ին կետ՝ նախատեսելով, որ՝ նախնական մաքսային հայտարարագրով հայտարարագրվող ապրանքների ներմուծման մաքսատուրքի վճարումը հետաձգելու կամ տարաժամկետ վճարելու համար հայտարարատուն կարող է մաքսային մարմին ներկայացնել մեկ դիմում մեկ տարին չգերազանցող՝ հայտարարատուի կողմից խնդրարկված ժամանակահատվածում իրականացվող ներմու-ծումների համար:
Տվյալ պարագայում նկատի ունենալով այն հանգամանքը, որ Նախագծի 1-ին կետի 1-ին ենթակետով Հայաստանի Հան-րապետության կառավարության 2021 թվականի սեպտեմբերի 16-ի N 1481-Ն որոշման (այսուհետ՝ որոշում) հավելվածի 2-րդ կետից հետո լրացվող նոր 2.1-ին կետում խոսքը որոշման հավելվածի Ձև 1-ով նախատեսված դիմումի մասին է՝ հնարավոր տարընթերցումներից խուսափելու նպատակով առաջարկում ենք նոր լրացվող 2.1-ին կետում դիմումի մասին նշելիս նույնպես հղում կատարել որոշման հավելվածի Ձև 1-ին:
3. Նախագծի 1-ին կետի 4-րդ ենթակետով առաջարկվում է Հայաստանի Հանրապետության կառավարության 2021 թվականի սեպտեմբերի 16-ի N 1481-Ն որոշման հավելվածի 16-րդ կետում «չեղյալ ճանաչվել» բառերից առաջ լրացնել «մաքսային մարմինների նախաձեռնությամբ կամ հայտարարատուի դիմումի հիման վրա» բառերը՝ նախատեսելով, որ ներմուծման մաքսատուրքի վճարման ժամկետի հետաձգման կամ տարաժամկետ վճարման վերաբերյալ որոշումը, մինչև ներմուծման մաքսատուրքի վճարման գծով առկա պարտավորության կատարումը, կարող է մաքսային մարմինների նախաձեռնությամբ կամ հայտարարատուի դիմումի հիման վրա չեղյալ ճանաչվել, եթե հայտնաբերվել են դիմումատուի կողմից անարժանահավատ և (կամ) ոչ ամբողջական տեղեկություններ, ինչպես նաև դիմումատուի կողմից կեղծված փաստաթղթերի ներկայացման հանգամանք։
Այս առումով անդրադառնալով Հայաստանի Հանրապետության կառավարության 2021 թվականի սեպտեմբերի 16-ի N 1481-Ն որոշման հավելվածի 17-րդ կետում ամրագրված կարգավորմանը, հարկ ենք համարում նշել, որ վերջինիս համաձայն՝ նույն կարգի 16-րդ կետով նախատեսված դեպքում համապատասխան հանգամանքի բացահայտման օրվանից 2 աշխատանքային օրվա ընթացքում մաքսային մարմնի կողմից կայացվում է ներմուծման մաքսատուրքի վճարման ժամկետի հետաձգման կամ տարաժամկետ վճարման մասին որոշումը չեղյալ ճանաչելու մասին որոշում՝ սույն կարգի N 5 ձևին համապատասխան:
Վերոգրյալ կարգավորումներից պարզ է դառնում, որ Նախագծում ամրագրված կարգավորման համաձայն՝ ներմուծման մաքսատուրքի վճարման ժամկետի հետաձգման կամ տարաժամկետ վճարման վերաբերյալ որոշումը, մինչև ներմուծման մաքսատուրքի վճարման գծով առկա պարտավորության կատարումը, կարող է չեղյալ ճանաչվել նաև հայտարարատուի դիմումի հիման, եթե հայտնաբերվել է դիմումատուի կողմից անարժանահավատ և (կամ) ոչ ամբողջական տեղեկություններ, ինչպես նաև դիմումատուի կողմից կեղծված փաստաթղթերի ներկայացման հանգամանք:
Տվյալ դեպքում նկատի ունենալով այն հանգամանքը, որ գործնականում դիմումատուի կողմից դիմումի ներկայացման պահը և Հայաստանի Հանրապետության կառավարության 2021 թվականի սեպտեմբերի 16-ի N 1481-Ն որոշման հավելվածի 16-րդ կետում նախատեսված հանգամանքների բացահայտման պահը կարող են ժամանակային առումով միմյանց հետ չհամընկնել՝ հարկ ենք համարում նշել, որ Նախագծով առաջարկվող փոփոխության համատեքստում պարզաբանման և հստակեցման կարիք ունի այն հարցը, թե Հայաստանի Հանրապետության կառավարության 2021 թվականի սեպտեմբերի 16-ի N 1481-Ն որոշման հավելվածի 17-րդ կետում նախատեսված ժամկետը (հանգամանքի բացահայտման օրվանից 2 աշխատանքային օրվա ընթացքում) որ պահից (համապատասխան հանգամանքը ում կողմից բացահայտելուց հետո) սկսված է հաշվվելու:
4. Նախագծի 2-րդ կետում «պաշտոնական հրապարակմանը հաջորդող տասներորդ օրվանից» բառերն առաջարկում ենք փոխարինել «պաշտոնական հրապարակման օրվան հաջորդող տասներորդ օրը» բառերով՝ նկատի ունենալով «Նորմատիվ իրավական ակտերի մասին» օրենքի 23-րդ հոդվածի 5-րդ մասի պահանջները:
Միևնույն ժամանակ, վերոգրյալի համատեքստում անդրադառնալով նաև Հայաստանի Հանրապետության կառավարության 2021 թվականի սեպտեմբերի 16-ի N 1481-Ն որոշմանը՝ հարկ ենք համարում նշել, որ հիշյալ որոշման նախաբանում որպես իրավական ակտի ընդունման իրավական հիմք նշված են Հայաստանի Հանրապետության Սահմանադրության 146-րդ հոդվածը և Եվրասիական տնտեսական միության մաքսային օրենսգրքի 59-րդ հոդվածի 5-րդ կետը:
Տվյալ պարագայում հարկ ենք համարում ենք համարում նշել, որ՝
Հայաստանի Հանրապետության Սահմանադրության 6-րդ հոդվածի 1-ին մասի համաձայն՝ պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով:
Հայաստանի Հանրապետության Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին:
«Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ (…) Ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
Վերոգրյալ կարգավորումների համակարգային վերլուծությունից պարզ է դառնում, որ պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար անմիջականորեն լիազորված են Սահմանադրությամբ կամ օրենքներով, ընդ որում՝ տվյալ մարմինների կողմից ենթաօրենսդրական նորմատիվ իրավական ակտեր ընդունելու լիազորությունը պետք է նախատեսված լինի օրենքով, իսկ լիազորող նորմերը պետք է համապատասխանեն իրավական որոշակիության սկզբունքին:
Այս առումով ելնելով վերոգրյալից՝ հարկ ենք համարում նշել, որ Հայաստանի Հանրապետության կառավարության 2021 թվականի սեպտեմբերի 16-ի N 1481-Ն որոշման նախաբանում անհրաժեշտ է հղում կատարել նաև այն ներպետական իրավական ակտին, որը Հայաստանի Հանրապետության կառավարությանը իրավասություն է վերապահում ընդունելու հիշյալ որոշումը:
	1. Ընդունվել է: Կատարվել է համապատասխան փոփոխություն:







2. Ընդունվել է: Կատարվել է համապատասխան փոփոխություն:

















3. Ընդունվել է: Կատարվել է համապատասխան փոփոխություն:

4.Ընդունվել է ի գիտություն: Միաժամանակ, «Մաքսային կարգավորման մասին» օրենքի նախագծում լիազորող նորմի սահմանման վերաբերյալ առաջարկը Հայաստանի Հանրապետության պետական եկամուտների կոմիտեի 25.09.2021թ. N01/3-2/60154-2021 գրությամբ ներկայացվել է Հայաստանի Հանրապետության ֆինանսների նախարարություն:






